	 ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.
	Իրավական ակտի ընդունման անհրաժեշտությունը.

	
	««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է ՀՀ ՏԿԵՆ միգրացիոն ծառայության կողմից  օտարերկրացիներին տրամադրվող աշխատանքի հիմքով ժամանակավոր կացության կարգավիճակը հաստատող քարտի, ՀՀ-ում աշխատող ԵԱՏՄ քաղաքացիներին տրամադրվող ՀՀ-ում բնակության օրինականությունը հավաստող տեղեկանքի քարտի տպագրման աշխատանքների իրականացման համար անհրաժեշտ տպիչ սարքի քարթրիջների, ծառայության հաճախակի և երկարաժամկետ հոսանքազրկումների դեպքում էներգամատակարարման ապահովման համար դիզելային գեներատորի գնման և ՀՀ ՏԿԵՆ միգրացիոն ծառայության «Հանրակացարաններ» ՊՈԱԿ-ի փախստականներով բնակեցված Մոլդովական 29/1, 29/2 հանրակացարանային մասնաշենքի նկուղ լցվող կոյուղաջրերի ջրահեռացման համակարգի խողովակաշարի վերականգնման աշխատանքների համար գումարի   հատկացման անհրաժեշտությամբ: 

	2.
	Ընթացիկ իրավիճակը և խնդիրները.

	
	1. 2021թ. դեկտեմբերի 16-ին ՀՀ կառավարությունը ընդունել է «Օտարերկրացի աշխատողի ներգրավման միասնական էլեկտրոնային հարթակի վարման կարգը, հասանելիություն ունեցող պետական մարմինները, հարթակի տեխնիկական նկարագիրը, հայտերի լրացման և ներկայացման կարգը, աշխատանքային գործունեության հիմքով ժամանակավոր կացության կարգավիճակի տրամադրման, գործողության ժամկետի երկարաձգման կարգը, Հայաստանի Հանրապետության համապատասխան միջազգային պայմանագրերի ուժով աշխատանքի թույտվություն ստանալու պահանջից ազատված օտարերկրացիներին տրամադրվող բնակության օրինականությունը հավաստող տեղեկանքի ձևը, այն ստանալու համար պահանջվող փաստաթղթերը, տրամադրման կարգը և ժամկետները հաստատելու մասին» N 2087-Ն որոշումը: Օտարերկրացուն աշխատանքի թույլտվության կամ աշխատանքի հիմքով ժամանակավոր կացության կարգավիճակի տրամադրման ծառայությունը մատուցվում է Միգրացիոն ծառայության կողմից առաջին անգամ՝ տպագրված քարտը հանձնելու միջոցով: Ծառայությունը իրկանացնում է նաև օտարերկրյա քաղաքացիների ապաստանի տրամադրման գործընթաց և օտարերկրյա քաղաքացիներին տրամադրում է ՀՀ-ում ապաստան հայցողի անձը հաստատող վկայական պլաստիկ քարտի տեսքով: Տարեկան կտրվածքով ապաստանի կարգավիճակ ստանալու համար ծառայություն է դիմում 200-ից ավելի ապաստան հայցող, որոնց անձը հաստատող վկայականի քարտը տրամադրվում է 3 ամիս ժամկետով և յուրաքանչյուր անգամ երկարաձգվում ևս 3 ամսով: 2022 թվականի հունվարից մինչև մայիս ամիսներին ծառայություն արդեն իսկ դիմել է 230 օտարերկրացի, ինչը պայմանավորված է Ուկրաինայում տեղի ունեցող ռազմական գործողություններով: 2022 թվականի առաջին եռամսյակում քարտեր տպագրելու համար օգտագործվել է 10 ժապավեն: Վերոգրյալով պայմանավորված տրամադրվող քարտերի տպագրման համար 40 քարթրիջի/ժապավենի գնման անհրաժեշտություն է առաջացել, որի համար կպահանջվի 2.800.000 դրամ (1 քարթրիջի արժեքը 70.0 հազ դրամ):
Միգրացիոն ծառայության սերվերային հանգույցում տեղադրված են 8 ֆիզիկական սերվերներ, ինչպես նաև ՄԾ-ը սպասարկող կապի 11 հանգույցներ։ Սերվերային տնտեսությունը սպասարկում է 5 տեղեկատվական համակարգ (Ապաստանի գործերի կառավարման համակարգ (ԱԳԿՀ), Ադրբեջանից բռնագաղթածների տեղեկատվական համակարգ, Արցախից տեղահանվածների տեղեկատվական համակարգ (ԱՏՏՀ), Ռեադմիսիոն հայցերի կառավարման տեղեկատվական համակարգ (ՌՀԿՏՀ), Օտարերկրացի աշխատողների ներգրավման միասնական էլեկտրոնային հարթակ (workpermit.am վերբկայքը և ստացված դիմումների կառավարման համակարգ)), ինչպես նաև Միգրացիոն ծառայության պաշտոնական վեբկայքը՝ migration.am, և backtoarmenia.am վեբկայքը։ Նշված համակարգերը համակցված են ՀՀ տարբեր պետական կառավարման մարմինների, ինչպես նաև օտարերկրյա գործընկեր մարմինների հետ (մասնավորապես ռեադմիսիոն համակարգը)։ Էլեկտրաէներգիայի հաճախակի անջատումների պատճառով ՄԾ սերվերային տնտեսությունում տեղադրված անխափան սնուցման սարքերի (UPS) հզորությունը չի բավարարում համակարգերի անխափան աշխատանքի ապահովման համար։ Սերվերների անջատման արդյունքում տուժում է ոչ միայն ՄԾ կողմից իրականացվող աշխատանքի արդյունավետությունը, այլ նաև  պետական այլ մարմինների և օտարերկրյա գործընկեր մարմինների հետ համագործակցությունը։ Մասնավորապես ՌՀԿՏ համակարգի միջոցով իրականացվում է ԵՄ մի շարք երկրներից ստացվող ռեադմիսիոն հայցերի կառավարումը, ինչը կարող է բացասական ազդել հիմնականում եվրոպական երկրների գործընկեր գերատեսչությունների հետ համագործակցության արդյունավետության վրա։ Օտարերկրացի աշխատողների ներգրավման միասնական հարթակի շահառու են հանդիսանում ՀՀ-ում գրանցված ավելի քան 300 ընկերություններ, որոնց թիվը օրեցօր աճում է, ինչպես նաև հազարից ավելի օտարերկրացիներ: Հարթակի անհասանելիությունը առաջացնում է լրացուցիչ բարդություններ թե´ իրավաբանական անձանց և թե´ օտարերկրացիների համար։ Բացի այդ Հարթակի անհասանելիության պատճառով առաջանում են ՀՀ կառավարության 2021թ. դեկտեմբերի 16-ի N2087 որոշմամբ և «Վարչարարության հիմունքների և վարչական վարույթի մասին» ՀՀ օրենքով սահմանված վերջնաժամկետների խախտումներ։ Նկարագրված իրավիճակից խուսափելու համար՝ Միգրացիոն ծառայությունում անհրաժեշտ է ձեռքբերել և տեղադրել ռեզերվային էլեկտրաէներգիա սնուցող 16 կվ/ժ հզորությամբ (ըստ՝ էներգոաուդիտի) դիզելային գեներատոր։
2. ՀՀ ՏԿԵՆ միգրացիոն ծառայության «Հանրակացարաններ» ՊՈԱԿ-ի փախստականներով բնակեցված հանրակացարանային շենքերից Մոլդովական 29/2 մասնաշենքի նկուղը, 29/1 և 29/2 մասնաշենքերի բակերը ամբողջությամբ ողողված են Մոլդովական 29/3 մասնաշենքից լցվող կոյուղաջրերով, որոնք ստեղծում են հակասանիտարական վիճակ, գարշահոտ տարածող ճահիճներ՝ հատկապես սաստիկ շոգերին և անհարմարություններ են առաջացնում բնակիչների համար: Անհրաժեշտ է իրականացնել շենքի նկուղի և արտաքին դիտահորերի ջրահեռացման համակարգի խողովակաշարի վերականգնման, վերանորոգման աշխատանքներ ինչի համար կպահանջվի 2.638.000 դրամ, որը տրամադրվում է որպես դրամաշնորհ:


	3.
	Կարգավորման նպատակը և բնույթը.

	



	Որոշման նախագծով առաջարկվում է ՀՀ ՏԿԵՆ Միգրացիոն ծառայության 2022 թվականի Հայաստանի Հանրապետության պետական բյուջեի «1070 Աջակցություն փախստականների ինտեգրմանը ծրագրի» «11002  Ժամանակավոր կացարաններում բնակվող փախստականների կենցաղային խնդիրների լուծման միջոցառումների իրականացում» միջոցառմանը հատկացնել 2.638.000 դրամ «Հանրակացարանների» ՊՈԱԿ-ի Մոլդովական 29/1, 29/2, 29/3 շենքերի  վերականգնման, վերանորոգման աշխատանքների համար, «1106  Միգրացիոն բնագավառում պետական քաղաքականության մշակում և իրականացում» ծրագրի «11001 Միգրացիոն բնագավառում պետական քաղաքականության մշակում և իրականացում» միջոցառմանը հատկացնել 2.800.000 դրամ՝ քարթրիջների գնման համար և «31001 Միգրացիոն ծառայության կարողությունների զարգացում և տեխնիկական հագեցվածության ապահովում» միջոցառմանը հատկացնել 4.000.000 դրամ՝ դիզելային գեներատորի գնման համար,  նվազեցնելով «1070 Աջակցություն փախստականների ինտեգրմանը ծրագրի»  «11003 ՀՀ-ում փախստական ճանաչված և ապաստան ստացած անձանց համար քաղաքացիական կողմնորոշման դասընթացների կազմակերպում» միջոցառման  գումարից 2.250.000 դրամ, «12002 ՀՀ-ում փախստական ճանաչված և ապաստան ստացած անձանց վարձակալությամբ բնակարանների ձեռքբերման ծախսերի փոխհատուցման տրամադրում» միջոցառման գումարից 4.000.000 դրամ և «12004 Հայաստանի Հանրապետություն վերադարձող քաղաքացիների վերաինտեգրմանն ուղղված առաջնային աջակցության պետական ծրագիր» միջոցառման գումարից 3.188.000 դրամ :

	4.
	Նախագծի մշակման գործընթացում ներգրավված ինստիտուտները և անձինք.

	
	Նախագիծը մշակվել է ՀՀ տարածքային կառավարման և ենթակառուցվածքների նախարարության միգրացիոն ծառայության կողմից:

	5.
	Ակնկալվող արդյունքը.

	
	Նախագծի ընդունմամբ կապահովվի  օտարերկրացիներին և ապաստան հայցողներին պլաստիկ քարտերի տպագրություն և տրամադրում, ՄԾ-ն կունենա  ռեզերվային էլեկտրաէներգիա սնուցման աղբյուր, ինչը կապահովի ծառայության բնականոն աշխատանքի շարունակականությունը, կվերանորոգվեն  Մոլդովական 29/1, 29/2, 29/3 շենքերի նկուղի և արտաքին դիտահորերի ջրահեռացման համակարգի խողովակաշարերը, կվերանան հակահիգիենիկ վիճակները տարածքում։ 

	6.
	Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

	
	««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա և պետական բյուջեի եկամուտներում և ծախսերում փոփոխություններ չեն նախատեսվում։

	7.
	Կապը ռազմավարական փաստաթղթերի հետ՝ Հայաստանի վերափոխման ռազմավարություն 2050թ, ՀՀ Կառավարության 2021-2026թթ. ծրագիր, ոլորտային և/կամ այլ ռազմավարություններ.

	
	Ներկայացված նախագիծը բխում է Կառավարության 2021-2026թթ. ծրագրի 4.2 բաժնի՝ «Օտարերկրյա քաղաքացիներին Հայաստանի Հանրապետությունում աշխատանքի թույլտվության և կացության տրամադրման համակարգի թվայնացում և պարզեցում» առաջնահերթ ուղղությունից, ինչպես նաև ՀՀ կառավարության 2021 թ. մայիսի 20-ի Հայաստանի Հանրապետության միգրացիայի պետական կառավարման հայեցակարգը և գործողությունների ծրագիրը հաստատելու մասին N 801-Լ որոշմամբ  հաստատված ՀՀ  միգրացիայի պետական կառավարման հայեցակարգում ձևակերպված «Միգրանտների տարբեր խմբերի իրավունքների և շահերի պաշտպանության բարելավում, միջազգային պաշտպանության համակարգի կատարելագործում» նպատակից:



